
AL-MU’MINUN (TUN-TUN BEIMEN) 
Suet ke-23: 118 ayat 

 

Ngen sembut gen Allah Maho Pengasiak, 
Maho Penyayang. 

JUZ XVIII 

1. Sungguh mojoa tun ber imen. 

2. Tobo di khusuk nak lem sholat. 

3. Tobo di menghindari uta kosong. 

4. Tobo di membayar zakat. 

5. Tob di mlei aro aurat ne. 

6. Kecuali terhadep istri-istri ne atau terhadep 
abdi-abdi wanita ne, tob o nak lem hal yo 
coa tercela. 

7. Api msoa slawei leyen kunai o, mako tobo 
ade ba tun-tun di mlagea hukum. 

8. Tobo di mlei aro baik amanat di npercayo 
ngensi ateu pun jajei di sudo nenea. 

9. Dan tobo di mlei aro sholat ne. 

10. Do o ba tobo di temimo pusako. 

11. Di mempusakai surgo Firdaus, untuk tobo 
o tiga selamo-lamo ne. 

12. Sesonggoak ne Tuhan bi menciptakan 
manusio o kunai sari pati (berasal) kunai 
pitak. 

13. Kemudian Tuhan made bioa mani, di 
tersimpat nak plabei di kokoh. 

         

         

             

            

             

          

                 

      

                

           

                 

        

              

                   

             



456 23. AL-MU’MINUN (TUN BEIMEN) JUZ XVIII 

14. Nak lem perkembangan selanjut ne, bioa 
mani o Tuhan mnea ijei segumpal daleak, 
dan segumpal daleak o Tuhan mnea ijei 
segumpal daging, lalu segumpal daging o 
Tuhan mnea telan. Selanjut ne telan o 
Tuhan mukus ngen daging selanjut ne 
Tuhan mea makhluk, leyen ngen nano. 
Maha mlei restu Allah, pencipta di paling 
baik. 

15. Kemudi udi ijei benda matei kembali. 

16. Untuk kemudian ne pado bilei kiamat be 
udi akan di bangkitkan. 

17. Sesonggoak ne Tuhan bi menciptakan atas 
udi tojoak lapis lenget dan Tuhan coa lenga 
terhadep urusan ciptaan Tuhan o. 

18. Dan Tuhan temu un bioa ujen kunai lenget 
temotoa ukuran lalu Tuhan munyeu 
menetep nak bumei. Namun Tuhan 
berkuaso kulo untuk melaputkan ne. 

19. Kemudian ngen bioa ujen o Tuhan 
menyuburkan kebun-kebun untuk 
udiantaro ne kebun kurmo, kebun agur.nak 
kebun o deu mecem boak-boak untuk udi 
sebagian ne dapet kulo udi mbuk. 

20. Dan ade pun zaitun di terkenal kunai tebo 
Sinai di boak ne dapet menghasilkan 
minyak ngen repeak (bumbu) masakan 
untuk tun-tun di lak mbuk baik. 

21. Dan pado penciptaan binatang ternak pun 
ade kulo pelajaran dan nikmat untuk udi. 
Tuhan mlei ngei udi minuman susu di 
berasal kunai sari makanan di ade nak lem 
tenei ne (binatang) udi pun dapet kulo mak 
mcem-mcem manfaat leyen kunai binatang 
o, dan daging ne untuk udi mbuk. 

22. Nak da kedong ne udi pacak temegek dan 
mpek ban, awei nakut ngen kapal. 

23. Tuhan bi mutus Nebei Nuh magea kaum ne 
Nadeak Nuh: “ woi kaum ku sembeak ba 
Tuhan! Coa ade Tuhan seleyen Allah. 
Janokah udi coa bertaqwa magea Si. 

24. Pemuko-pemuko di coa ber imen kudao 
kalangan kaum ne jemawab: “tun yo coa 
leyen ade ba dikup tun awei udi kulo. Si 
ingin lebeak utamo kunai udi kaleu 
memang Tuhan kemlak utusan ne o, tentu 
tenu un ne Malaikat. Tuhan ati pernah 
temngoa seruan awei o kunai nini puyang 
ne bel o. 

25. Si ade ba tun gilo. Namun kebot bae sapei 
wakteu ne. 

26. Nuh bedu o: “woi Tuhan tulung ba uku 
kerno tobo o mendustakan uku. 

27. Kemudian Tuhan mewahyukan magea si: 
“kenea ba kapal nak beak penilikan dan das 
petunjuk wahyu Tuhan. Be amen sudo teko 
wakteu ne untuk Tuhan bertindak terhadep 
tobo o, nak ipe tanur (alat masak roti dari 
tanah) bi mulai bergolak, mako masuk ke 
ba mai lem kapal o sepasang kunai tiep-tiep 
jenis binatang, wi o kulo keluargo udi, 
kecuali tobo do bi sudo dete keno putusan 
hukum untuk dibinasakan. Terhadep tobo 
di mendurhako o, dibeak ba udi minai 
magea Tuhan supayo si senlamat, sebab 
tobo o pasti akan tedem. 

28. Dan apabilo be udi ngen tun-tun di mileu 
serto ngen udi nak kapal bi sudo blaboak, 
ucep ke ba: “ Alhamdulillah, kete pujei bagi 
Allah, do bi sudo semlamat keme kunai 
kelompok di zalim. 

29. Bedu o ba: “O Tuhan ku! Letak ke ba uku 
nak pelabei di penoak restu Mu. Kerno 
Engkau ba sebaik-baik matur dan temtep 
pelabei.” 

30. Nak lem peristiwa o deu tado-tado 
kebesaran Tuhan. Ngen peristiwa o 
Tuhan betoa-betoa mujei tobo o. 

31. Kemudian sesudo tobo o cigei, Tuhan 
made generasi di leyen. 

32. Lalu Tuhan mutus magea tobo o dikup 
Rasul kunai kalangan tobo o dewek yakni 
Hud: “sembeak ba Allah coa ade Tuhan 
kecuali si. Janokah udi coa saben magea 
Si.” 

33. Miling ba pemuko-pemuko kaum ne di 
engkar dan mendustakan pertemuan psdo 
hidup nak akhirat dan Tuhan 
membahagiakan hidup ne tang dunio: 
“Tun yo coa leyen ade ba manusio biaso 
awei udi kulo, si mbuk jano di nbuk udi, 
dan si menem jano di nenem udi.” 

34. “Kaleu udi taa ngen manusio keadaan ne 
samo magea udi, tentu ba udi ijei tun di 
rugei.” 

35. “Janokah si jemajei magea udi, bahwa apo 
bilo udi bi matei be dan bi jijei pitak 
kemudian tiga tulang belulang, bahwa udi 
baka keluea igei?” 

36. “Oak nien panggang kunai opoi jano di 
jenajei ne o!” 

37. Hanya ade do mecem kehidupan, yakni 
kehidupan te uyo nak dunio, pelabei te 
matei dan hidup. Coa mungkin ite akan 
di bangkitkan igei.” 

38. Si o coa leyen ade ba tun di menea 
kebohongan terhadep Allah. Ite coa akan 
pecayo ngen si.” 

39. Hud bedu o: “Ya Tuhan ku tulung ba 
uku, kerno tobo o sudo mendustakan 

uku.” 

40. Allah berfirman: tegoa igei tobo o pasti 
akan menyesoa igei.” 

41. Lalu tobo o benea-benea dilanda ledakan 
dahsyat. Tuhan menea tobo o awei 
sampah nonot nak bioa, binaso kaum di 
durhako o! 

42. Kemudian sesudo tobo o musnah, Tuhan 
adekan beberapa generasi di leyen 

43. Suatu umat coa mungkin musnah ae ati 
wakteu ne. dan coa mungkin kulo sesudo 
ne. 

44. Lalu Tuha utus sesudo kemusnahan tobo 
o beberapa orang Rasul beturut-turut. 
Setiep Rasul o teko magea satu umat 
tetep bae di dustakan ne; lalu tobo o 
Tuhan musnahkan sebagian-demi 
sebagian. Tobo o Tuhan jijeikan sebagei 
bahan cerito tun kemudian. Binaso ba 
tun-tun di coa berimen o! 

45. Kemudian Tuhan utus Musa dan saudaro 
ne Harun ngen mbin bukti-bukti mukjizat 
dan keterangan dimeyakinkan kunai 
Tuhan. 

46. Magea Fir‟aun dan para pembesar ne. 
namun tobo o bersikap angkuh, memang 
tobo o tun-tun di obong. 

47. Nadeak tobo o:”janokah keme berimen 
ngen duei manusio biaso awei keme o, 
sedangkan kaum ne ade ba budak-budak 
keme?” 

48. Musa ngen Harun bi nike ne kulo, sebab 
o tobo o termasuk umat di musnahkan. 

49. Sesonggoak ne Tuhan bi mlei kiteb magea 
Musa, supayo tobo o dapet petujuk. 

50. Isa anak Maryam beserto idok ne jenijei 
Tuhan sebagei bukti kenyataan, dan tobo 
o bi nlindung Tuhan nak suatu pelabei 
dataran leket di subur dan dew bioa. 

51. Hai para Rasul, kebuk ba harto di halal 
dan kerjoke ba amal di baik! Sesonggoak 
ne Tuhan maha namen tentang jano di 
kenrejo udi! 

52. Sesonggoak ne agamo delai yo hai para 
nebei, adeba agamo untuk udi kete dan 
Allah ba Tuhan udi sekalian!sebab o 
bertaqwa ba magea Tuhan! 

53. Kemudian tobo o bepecoak nak lem 
persoalan agamo yo jijei beberpa 
kelompok. Tip-tip kelompok meraso 
hebat ngen ajaran di ade ngen si. 

54. Kunyeu ba tobo o nak lem kesesatan, 
sapei wakteu ne menjelang azab. 

55. Janokah tobo o mengiro, bahwa Tuhan 
nak lem mlei harto kekeyaan dan anak 
keturunan ngen si o. 

56. Berartei Tuhan mengutamokan si nak lem 
pemberian kete mcem kebaikan? Coa! 
Tobo o coa mengertei. 

57. Ade pun tobo di selalu mawas direi kerno 
saben sikso Tuhan ne. 

58. Tobo o di berimen ngen tado-tado 
kebesaran Tuahn ne. 

59. Dan tobo di coa mempersekutukan 
Tuahn ne. 

60. Serto tobo di mlei sesuatu di patut si mlei 
ngen penoak raso saben nak lem atei, 
kerno namen bahwa tobo o baka belek 
magea Tuhan ne. 

61. Tobo o ba di paling segero nak lem setiep 
perbuatan kebaikan, dan tobo o kulo 
sepetut ne dipaling dete dapet pahalo. 

62. Tuhan coa membebani seseorang seleyen 
batas kemampuan ne, dan ade kiteb kunai 
Tuhan di berbicaro tentang kenyataan, 
didik pun tobo o coa akan rugei. 

63. Sebenea ne atei tun-tun engkar o bi kosot 
untuk memahami oetujuk Al-Quran yo. 
Seleyen kunai o gideu igei knea-knea di 
coa baik di baka nnea tobo o. 

64. Sehinggo apobilo be sudo Tuhan mlei 
azab magea tun-tun di hidup mewah, 
tobo o berteriak minai tulung. 

65. Dang udi berteriak-teriak minai tulung 
uyo! Udi coa akan dapet petulung kunai 
Tuhan. 

66. Sebab bi o bi sudo senapei magea udi 
ayat-ayat quran, tapi udi bebelek mai 
belakang coa mengindahkan ayat-ayat o. 

67. Dengen obong udi berdalih, bahwa udi 
sebagei  tun-tun di menghormati Ka‟ba 
Baitullah, dengen berjago nak kelmen 
bilei nak kelilingne, namun 
mempergunjingkan Al-Qur‟an sebagei 
hiburan bagi udi sekalian. 

68. Janokah kerno tobo o coa merenungi Al-
Quran yo? Ateu janokah kerno  
kedatangan Rasul magea tobo o, tobo o 
magep sebagei peristiwa di ati pernah 
teko magea ninik puyang tobo o bel o? 

69. Ateu janokah kerno tobo o ati mengenal 
Rasul ne o, mako tobo o mengingkari ne? 

70. Ateu janokah kerno tobo o menganggap 
tun gilo? Padahal si o teko magea tobo o 
ngen mbin kebenaran. Tapi kebanyakan 
tobo o jajing terhadep kebenaran! 

71. Andai kato kebenaran di nadeak nak lem 
Quran o harus temotoa kemawan nafsu 
tobo o, pasti binasa ba lenget ngen bumei 
beserto isei ne. sebenea ne Tuhan mlei 
Al-Quran o magea tobo o, demi untuk 
kebanggaan tobo o dewek, tapi tobo o lak 
mengindahkan pebin kemuliaan o! 

72. Ateu janokah kerno tobo o sako bahwa 
udi minai upeak magea tobo o? Padahal 
upeak kunai Tuhan udi ade ba lebeak baik 
igei. Si ade ba pemberi rezki di paling 
baik! 

73. Padahal udi hanya majak tobo o mai dalen 
di lu us! 

74. Sesonggoak ne tun-tun di coa pecayo 
magea bilei akhirat ade ba tun-tun di 
menyimpang kunai dalen lu us. 

75. Sekalipun tobo o Tuhan santuni, serto 
Tuhan hilangkan penderitaan di tobo o 
alami, toh tobo o akan tetep membuto 
tuli nak lem kedurhakaan ne. 

76. Sesonggoak ne bahayo o pernah Tuhan 
timpahkan magea tobo o, namun tobo o 
coa knai lak tuduk magea Tuhan, coa 
kulo tobo o lak berhidmat magea Tuhan. 

77. Sehinggo apobilo Tuhan mukak bang lei 
azab di keras untuk tobo o, mendadak 
sontak tobo o putus as. 

78. Si ade ba pencipta bagi udi  penengoa, 
penganek, dan pekeran, tapi didik sekali 

udi bersyukur. 

79. Si kulo di menciptakan dan mengembang 
biak kan udi nak bumei yo, dan magea Si 
ba udi akan nluguk. 

80. Dan Si kulo ba di menghidupkan serto 
mematikan dan Si kulo di mengatur 
peralihan kelmen ngen lueng. Janokah 
coa udi meker? 

81. Malahan sebalik ne tobo o berkato awei 
ipe di nadeak tun-tun bel o. 

82. Nadeak ne: “janokah betoa, apobilo 
Tuhan bi matei, dan awak te bi ajoa jijei 
pitak serto tiga tulang belulang bae bak 
nidup igei?” 

83. “woi dio bi o sudo nancam magea ite dan 
ninik puyang te. Dio ade ba cerito tun 
meno o.” 

84. Tanye ke ba: “wewenang api menguaso 
bumei ngen mahluk-mahluk di ade tang 
di, amen udi bnea-bnea namen?” 

85. Pasti tobo o akan jemawab: “wewenang 
Allah” Tanye ke ba: “janokah udi coa 
dapet merenungkan ne?”. 

86. Tanye ke ba: “Api di jijei Tuhan lenget 
tojoak ngen Tuhan arays di agung o?”. 

 

87. Tobo o pasti akan jemawab: “Tuhan 
Allah.” Kadeak ba!: “Bene udi coa knai 
taqwa ngen Si?”. 

88. Tanyekan ba: “ Nak tangen api sebenea 
ne terteletak kekuasaan atas kete-kete ne. 
si ba diemlindungi, sedang tun leyen coa 
ade di dapet lindungan kunai azab Ne. Do 
o pun kaleu udi namen?”. 

89. Pasti akan jenawab kulo: “Nak tangen 
Allah!” tanye ke ba: “kaleu wi o, bene udi 

sapei tepike uleak ninik puyang udi?”. 

90. Sebenea ne Tuhan bi mbin agamo di bnea 
magea tobo o, tapi tobo o bedusto nak 
lem pengakuan ne. 

91. Allah samo skilei coa temwan anak 
keturunan, coa kulo ade Tuhan di leyen 
nak samping Ne, dan kaleu seandai ne 
ade Tuhan-Tuhan leyen nak samping Ne, 
sudo tentu masing-masing Tuhan obaka 
matur dalen dewek nak lem penciptaan, 
dan pasti ba tobo o, akan saling 
mengalahkan satu ngen di leyen. Maha 
suci Allah kunai jano reka-reka tobo a. 

92. Tuhan maha namen kete di gaib ngen di 
di nyato. Justru o Maha suci Allah kunai 
jano di tobo o sekutukan. 

93. Ucep ke ba: „Ya, Tuhanku! Amen ko 
akan memperlihatkan magea uku azab di 
baka nlei ngen tobo o. 

94. Mako, ya, Tuhan ku! Dibeak ba uku 
nunyeu nak antaro tun-tun di zalim o!” 

95. Sesonggoak ne Tuhan berkuaso untuk 
kemten ngen udi jano di nancam Tuhan 
ngen tobo o. 

96. Kales ba perbuatan di kidek o dengen 
perbuatan di baik. Tuhan lebeak namen 
jano di tobo o reka-rekaa terhadep 
Tuhan. 

97. Ucepken kulo: “Ya, Tuhanku! Uku 
berlindung magea Ko kunai bisikan-
bisikan setan. 

98. Dan uku berlindung magea Ko, woi 
Tuhan ku, kunai kehadran tobo o magea 
uku. 

99. Tun di engkar o selalu coa inget akan 
akibat kejahatanne, sehinggo apobilo 
kematian teko magea salah satu tobo o, 
baru si menyesal, nadeak ne: “ Woi 
Tuhanku hidupkan keme igei! 

100. Supayo keme dapet memperbaiki 
kesalahan dan perbuatan tentang kebaikan 

dan kesia-siaan o!”. coa. Do o ade ba 
alasan belaka! Nak belakang tobo o 
terdapet satu sekatan di menghalangi 
tobo o untuk belek mai dunio sapei 
menjelang bilei kebangkitan be! 

101. Kemudian apobilo sangka kala bi sudo 
teniup, ketika o coa akan ade igei 
hubungan kekeluargaan dan saling tanye 
menanye nak antaro tobo o. 

102. Mako api pet di beet timbangan amal baik 
ne, tobo o ba tun diberuntung ne. 

 

103. Dan api pet dilengan timbangan di baik 
ne, mako tobo o mrugei direi ne dewek. 
Tobo o akan kekal nak lem nerako 
jahannam. 

104. Nak di muko tobo o mutung ntak opoi, 
beba ne subing kerno mutung. 

105. “kan bel o bi pernah nbaco ayat-ayat 
Tuhan magea si uleak para Rasul, namun 
udi selalu mendustakanne?”. 

106. Tobo o jemawab: “Woi Tuhan keme! 
Keme bi nkuaso nafsu di kidek ne, mako 
keme ijei tun di sesat. 

 

107. Woi, Tuhan keme! Keluaeakan ba keme 
kunai nerako yo. Amen keme be belek 
engkar igei, mako keme berartei sangat 
zalim”. 

108. Allah berfirman: “Tetap ba nakdi 
meratapi nasib malang udi! Dang bicaro 
igei ngen Tuhan!”. 

109. Sesonggoak ne ade segolongan  kunai 
para hamba-hamba o di bedu o: “O, 
Tuhan keme, keme bi ber imen, uleak 
kerno o ampun ba keme dan klei ba keme 
rahmat! Ko ba ptukang mlei rahmat di 
terbaikne”. 

110. Namun tobo o ijei ejekan sapei udi lupo 
ngen Tuhan, sedangkan udi terus bae 

temawei si. 
 

111. Uleak kerno kesabaran ne o ba, tobo o 
Tuhan mlei pahalo. Sesonggoak ne tobo o 
ade ba tun di beruntung. 
 

112. Malaikat di tenugas  untuk temanye: 
“Kedeu tahunkah ke an ne udi tiga nak 
bumei?”. 

113. Tobo o jemawab: “Keme tiga hanya 
debilei ateu satu setengah bilei. Tanye 
bae magea petugas-petugas di 
menghitung!”. 

114. Malaikat jemawab: “Bnea! Udi tiga hanya 
tegoa bae, kaleu memang udi namen! 

 

115. Janokah udi sako, bahwa udi o Tuhan 
ciptakan percuma bae, dan coa akan 
belek magea Tuhan? 

116. Maha bersih Allah, Maha Rajo di 
sebeneane. Coa ade Tuhan hanya ba Si, 
Tuhan di Maha muliyo!  
 

117. Api pet memuji Tuhan seleyen Allah 
tanpa alasan di kuet, mako perhitungan 
ne ade ngen Tuhan. Sesonggoak netun-
tun engkar o coa akan beruntung! 
 
 

118. Kemudian kadeak: “Ya, Tuhan ku! Klei 
ba ampun ngen rahmat! Tuhan ba di 
sebaik-baik pemberi rahmat! 

 

 

 

 

 

        

                

  

               

 

                 

 

 

 

                

  

             

   

               

    

                 

                

  

         

 


